
1. Am beth mae’r adroddiad yn sôn?  
 

 I ddechrau, mae’r adroddiad yn rhoi’r wybodaeth ddiweddaraf i aelodau’r Pwyllgor 
Craffu ynghylch y berthynas rhwng Cynllun Rheoli AHNE a chynlluniau a luniwyd gan 
Gyngor Sir Ddinbych. Yn ail, mae’r adroddiad yn rhoi’r wybodaeth ddiweddaraf i 
aelodau am drafodaethau sy’n cael eu cynnal ar hyn o bryd rhwng y 5 Swyddog 
AHNE yng Nghymru, Cymdeithas Genedlaethol AHNEoedd, Cyfoeth Naturiol Cymru 
a Llywodraeth Cymru, ynghyd â gwybodaeth ynghylch Adolygiad Lloegr ar Barciau 
Cenedlaethol ac AHNEoedd.  

   
2.  Beth yw'r rheswm dros lunio’r adroddiad hwn? 
 

 Gofynnodd y Pwyllgor Craffu i gael archwilio cynllun rheoli hirdymor yr AHNE a sut 
mae’n cefnogi ac yn ategu at gynlluniau’r Cyngor.  

 
3.  Beth yw argymhellion yr adroddiad? 

  
Bod y Pwyllgor yn: 

3.1  ystyried y Cynllun ac yn rhoi arsylwadau yn ymwneud â’i gynnwys; ac  
 

3.2  ar ôl gwneud yr uchod, derbyn sicrwydd bod y nodau a’r amcanion yn cefnogi ac yn 
ategu at weledigaeth ac uchelgais y Cyngor ar gyfer yr ardal. 

4. Manylion yr Adroddiad 
  

4.1  Mae Ardal o Harddwch Naturiol Bryniau Clwyd a Dyffryn Dyfrdwy yn un o’r 5 AHNE 
yng Nghymru.  Ynghyd â 3 Parc Cenedlaethol, maent yn cael eu hadnabod fel 
Tirweddau Dynodedig Cymru.  Maent yn cynnwys 25% o dir Cymru.  Rhoddir Dynodiad 
Cenedlaethol i’r 8 tirwedd yma er mwyn eu gwarchod.  Mae gan y 5 AHNE bwrpas 
statudol sengl o ‘warchod a gwella harddwch naturiol’ er bod gwaith presennol yr 
AHNEoedd yn llawer mwy pellgyrhaeddol na'r pwrpas hwn.  
 

4.2   Mae AHNE Bryniau Clwyd a Dyffryn Dyfrdwy yn cynnwys 390 o gilometrau sgwâr 
(Atodiad Map 1) yn Siroedd Dinbych, y Fflint a Wrecsam.  Mae’n ymestyn o Brestatyn 
yn y gogledd i'r Waun yn y de ac mae'n cynnwys trefi Corwen a Llangollen yn Sir 
Ddinbych.  



 
Cynllun AHNE a Chynlluniau Awdurdodau Lleol 
 

4.3  Yn 2000, rhoddwyd pwysau ychwanegol ar Gynllun Rheoli AHNEoedd pan wnaeth y 
Ddeddf Cefn Gwlad a Hawliau Tramwy ei gwneud hi’n ddyletswydd statudol ar 
Awdurdodau Lleol sydd ag AHNE i lunio cynllun dan adran 89. O fewn y ddeddfwriaeth, 
rhoddwyd dyletswydd newydd, adran 85, ar gyrff cyhoeddus i ystyried pwrpas statws 
dynodedig AHNE.  
 

4.4   Cynhyrchwyd a chyhoeddwyd y Cynllun AHNE presennol yn 2014. Y prif gynllun 
awdurdod lleol sy'n cael effaith ar AHNE yw'r cynllun datblygu lleol, a gaiff ei gynhyrchu 
gan bob un o'r 3 awdurdod cynllunio, gall y cynlluniau hyn gael effaith sylweddol ar 
dirwedd yr AHNE, ac mae statws dynodedig AHNE hefyd yn cael effaith sylweddol ar 
y cynlluniau hynny.   Mae hyn wedi arwain at bum maes pwysig y mae swyddogion y 
tri awdurdod ac AHNE yn gweithio gyda’i gilydd arnynt:- 
 

 Y cynlluniau Datblygu Lleol, sy’n cydnabod Pwysigrwydd Cenedlaethol yr AHNE 
o fewn y cynllun.  

 Bod Awdurdodau Lleol yn ymgynghori â’r AHNE ynghylch Ceisiadau Cynllunio 
sylweddol.  

 Bod gan yr AHNE Weithgor Tirwedd i ystyried ceisiadau cynllunio ac 
ymgynghoriadau sylweddol (sydd ar hyn o bryd yn cael ei gadeirio gan y 
Cynghorydd Martyn Holland o Gyngor Sir Ddinbych) 

 Bod y 3 awdurdod lleol ynghyd â Swyddog Cynllunio’r AHNE wedi llunio canllaw 
cynllunio atodol (CCA) ar yr AHNE ar gyfer tri awdurdod, yn bennaf i helpu 
ymgeiswyr ceisiadau cynllunio.   

 Bod y tîm AHNE hefyd yn darparu hyfforddiant AHNE i aelodau ALl a 
swyddogion o bryd i’w gilydd.  

 
4.5  Mae’r Tîm AHNE wedi croesawu’r cyfle i weithio'n agos â'r awdurdodau lleol ar bob 

cyfle ac maent yn gweithio'n agos ar hyn o bryd ar dwristiaeth, yr economi a rheoli tir.  
Mae’r tîm wedi ymgysylltu’n arbennig â  3 Grŵp Gweithredu Lleol o Gadwyn Clwyd a 
3 Bwrdd Gwasanaeth Cyhoeddus.  
 

4.6  Mae’r Swyddog AHNE yn gweithio â Thîm Corfforaethol Cyngor Sir Ddinbych yn 
Llangollen i ddod â gwahanol fathau o waith at ei gilydd.   
 

4.7  Lluniwyd Cynllun Corfforaethol 2017-22 Sir Ddinbych ar ôl llunio Cynllun Rheoli’r 
AHNE ac felly ni chaiff ei ystyried ynddo.  Fodd bynnag, er nad yw’n cael ei grybwyll, 
mae’r Cynllun Corfforaethol a’r AHNE yn rhannu nifer o werthoedd, megis 
cydraddoldeb, amrywiaeth a hyrwyddo’r iaith Gymraeg.  Yn benodol: - 

  Blaenoriaeth y Cynllun Corfforaethol: Gweithio Gyda’n Gilydd - mae gan 
yr AHNE 4 o Gynghorwyr Cyngor Sir Ddinbych, 2 ar y Cydbwyllgor a 3 ar y 
Partneriaeth AHNE, yn ogystal â llawer mwy yn cynrychioli bob sector o fewn 
cymdeithas yn ogystal â sectorau cyhoeddus, preifat a gwirfoddol.  Mae gan 
Bartneriaeth yr AHNE 5 gweithgor â thema:-  

 Tirlun 

 Rheoli Tir 

 Yr Amgylchedd Hanesyddol 



 Hamdden, Iechyd a Lles 

 Y Gronfa Datblygu Cynaliadwy 
   

 Blaenoriaeth y Cynllun Corfforaethol: Tai- Cydnabyddir o fewn Cynllun yr 
AHNE y dylid ‘Hyrwyddo cynlluniau tai fforddiadwy i bobl leol mewn llefydd 
addas' sydd wedi'i gynnwys mewn polisi penodol.  Mae’r tîm hefyd yn gweithio 
â'r adran dai i hyrwyddo iechyd a lles i denantiaid y cyngor drwy brosiect o'r 
enw 'natur er budd.' Yn y gorffennol, mae’r tîm wedi gweithio gyda grwpiau tai 
i wella eu hystadau gan wneud gwelliannau i dirweddau, megis plannu coed 
a gosod waliau cerrig newydd.  

  Blaenoriaeth y Cynllun Corfforaethol: Yr Amgylchedd - Mae Tîm yr 
AHNE yn rheoli safleoedd a rhostiroedd Sir Ddinbych ar ran y Cyngor, gan 
gynnwys Parc Gwledig Loggerheads, Tŷ Hanesyddol Plas Newydd a Moel 
Famau. Mae’r mwyafrif o’r gwaith sydd wedi’i gwblhau gan Geidwaid yr AHNE 
yn yr ardaloedd hyn yn ogystal â 26 o safleoedd eraill y cyngor, yn waith rheoli 
tir ar gyfer bioamrywiaeth a hyrwyddo dealltwriaeth a mwynhad preswylwyr 
ac ymwelwyr.  
Mae’r AHNE yn amlwg yn gweithio ar draws yr AHNE gyfan, ynghyd â 
gweithio ar dir preifat i wella agweddau arbennig yr AHNE, mae’r tîm yn 
gweithio â ffermwyr a pherchnogion tir ar bob agwedd o reoli tir, rheoli 
ymwelwyr a chadwraeth.        
Mae’r rhain yn gynlluniau buddsoddi sylweddol ar draws Sir Ddinbych, gan 
gynnwys 'Ein Tirlun Darluniadwy,' ‘Cynllun Menter Gwella’ Tirlun Grid 
Cenedlaethol a rhaglen gosod ceblau dan ddaear Scottish Power Energy 
Networks, ynghyd â Chynllun Rheoli Cynaliadwy ar gyfer Anifeiliaid Sy’n Pori.   
Cyfanswm  o dros £2,000,000 o fuddsoddiad gan ffynonellau allanol.  
 Gellir mwynhau’r ardal gyfan hon sy’n cael ei gwerthfawrogi ar lefel 
genedlaethol drwy ymweld â Llwybr Cenedlaethol arbennig Clawdd Offa (177 
o Brestatyn i Gas-gwent) lle y gellir cerdded hyd gyfan yr AHNE sydd hefyd 
yn cael ei reoli gan ein tîm yn yr AHNE.   

 Blaenoriaeth y Cynllun Corfforaethol: Pobl Ifanc - O fewn yr AHNE, mae 
cyfleoedd am leoliadau gwaith, i ddod yn Geidwad ifanc ac ymuno â’n 
prosiectau gwirfoddol a’n prosiectau iechyd.  Mae’r gwasanaeth hefyd yn 
cynnig cyfleoedd i greu llwybrau gyrfaol i bobl ifanc gamu allan o addysg neu 
waith gwirfoddol i swyddi Ceidwaid Cynorthwyol o fewn y gwasanaeth.  

  Blaenoriaeth y Cynllun Corfforaethol: Cymunedau Cysylltiedig a Chryf  
Mae Tîm yr AHNE yn gweithio â chymunedau ar siopau cymunedol, llwybrau 
bwyd, gerddi cymunedol a phrosiectau eraill yn aml drwy ddefnyddio arian 
Cronfa Datblygu Cynaliadwy'r AHNE. 
Mae gan y tîm Strategaeth Twristiaeth Gynaliadwy sydd wedi ein gwneud yn 
berthnasol i nifer o unigolion a grwpiau.  Mae’r tîm wedi helpu i sefydlu Llwybr 
Bwyd Bryniau Clwyd a’r Clwb Bwyd Da, yn ogystal â chefnogi Grŵp 
Twristiaeth Bryniau Clwyd dros sawl blwyddyn.    
Mae’r gymuned hefyd wedi manteisio ar nifer o gyfleoedd iechyd a lles, yn 
amrywio o deithiau cerdded iach i gerdded Nordig.  
Mae’r tîm hefyd wedi gweithio ar nifer o gynghorau tref a chymuned i ddarparu 
amrywiaeth o brosiectau gan gynnwys y Pamffledi Milltiroedd Cymunedol.     
 

      Yr wybodaeth ddiweddaraf am y gwaith ar y cyd rhwng AHNEoedd Cymru 
 



4.8  Ym mis Mai, ysgrifennodd y Gweinidog dros yr Amgylchedd at Swyddogion  
AHNEoedd Cymru ynghyd â Phrif Weithredwr Cymdeithas Cenedlaethol AHNEoedd a 
Chyfoeth Naturiol Cymru er mwyn ceisio ein barn am fwy o gydraddoldeb â'r Parciau 
Cenedlaethol  
(Atodiad 2) ar ôl sawl cyfarfod, cytunwyd ar ymateb (Atodiad 3) ac fe’i anfonwyd at y 
Gweinidog.   Trefnodd y Gweinidog gyfarfod pellach, a gofynnwyd i ni ailystyried y 
cyngor a roddwyd a’i gostau tebygol.  

 
5. Sut mae'r penderfyniad yn cyfrannu at y Blaenoriaethau Corfforaethol? 
 

Gweler y rhestr uchod dan 4.7.  
 

6.  Beth fydd cost hyn a beth fydd ei effaith ar wasanaethau eraill? 
  
 Amh. 
 
7. Beth yw prif gasgliadau’r Asesiad o’r Effaith ar Les?  
            
           Amh.  
 
8. Pa ymgynghoriadau a gynhaliwyd gyda’r Pwyllgorau Craffu ac eraill? 

  
Amh. 

 
9. Datganiad y Prif Swyddog Cyllid  

Nid oes yna unrhyw oblygiadau ariannol uniongyrchol i’r argymhellion o fewn yr 
adroddiad hwn.  

10. Pa risgiau sydd ac a oes unrhyw beth y gallwn ei wneud i'w lleihau? 
 
 Y prif risgiau yw toriadau sylweddol pellach i adnoddau wrth i ni ymadael ag Ewrop a'r 

grantiau a gafwyd drwy'r Cynllun Datblygu Gwledig, ac yn ail, yr amhariad ar hyder yn 
ein heconomi yn ystod Brexit sy’n golygu amhariad posibl i’r economi ffarmio sy’n 
gweithio’n agos â ni i geisio hyrwyddo cynnyrch lleol.  

11. Pŵer i wneud y Penderfyniad 

Mae'r sail Gyfreithiol yn Adran 101 (5) o Ddeddf Llywodraeth Leol 1972 a Deddf 
Llywodraeth Leol 2000, lle y gall awdurdodau Lleol wneud trefniadau i 'gyflawni 
swyddogaethau ar y cyd gydag un neu fwy o awdurdodau lleol eraill drwy 
Gydbwyllgor' 

Mae Adrannau 7.2.3 a 7.4.2 o Gyfansoddiad y Cyngor yn amlinellu pwerau’r Pwyllgor 
Archwilio mewn perthynas â'r mater hwn. 

Swyddog Cyswllt: 

Swyddog AHNE 
Ffôn:  01352 810614  
 


